
YBhg. Dato’ Seri/Datuk/Dato’/Datin/Y.Brs. Prof/Dr./Tuan/Puan

NCRC ONLINE : Northern Corridor Research Center, Universiti Utara Malaysia (NCRC-
UUM) telah menganjurkan Bengkel Strategi Lautan Biru di EDC Resort, Universiti Utara
Malaysia pada 16 April 2018. Program ini merupakan salah satu inisiatif NCRC untuk
memberi pencerahan tentang konsep sebenar Strategi Lautan Biru yang merupakan tunggak
kepada Strategi Lautan Biru Nasional (NBOS) yang diaplikasikan dalam kebanyakkan
program-program libat-sama komuniti dan inovasi sosial di UUM dan semua Universiti awam
di Malaysia.



Bengkel sehari ini telah dikendalikan oleh Dr Mazalan Kamis, Ketua Pegawai Eksekutif
Institut Darul Ridwan yang juga merupakan Felo Adjung NCRC. Beliau merupakan antara
individu awal yang terlibat dalam pembangunan NBOS di Malaysia ketika berkhidmat di Unit
Perancangan Ekonomi Negara. Di dalam bengkel ini, para peserta telah diperkenalkan
dengan konsep sebenar strategi tersebut, teknik-teknik dalam membentuk strategi lautan
biru serta berpeluang mengaplikasikannya di dalam konteks organisasi masing-masing.

Bengkel sehari ini telah dihadiri oleh seramai 29 orang peserta yang terdiri daripada
pegawai-pegawai dari Pusat Zakat Negeri Kedah, MADA, Multimedia Universiti, Universiti
Putra Malaysia (UPM), syarikat swasta dan pegawai-pegawai UUM sendiri. Turut hadir
dalam bengkel ini ialah Dr Norehan Abdullah, Timbalan Pengarah NCRC.

Prof Dr Mansor, Pengarah Pusat Transformasi Komuniti Universiti UPM berkata, “setelah
menghadiri bengkel ini, barulah kita memahami konsep sebenar BOS daripada yang pakar.
Bengkel ini telah membuka minda tentang bagaimana kita dapat menjana strategi yang lebih
dalam membantu komuniti pada masa hadapan”.

Selain itu, Pn Zetty Radzi, konsultan daripada Syarikat Tanmiya Tinnas turut menyatakan
bahawa “pengisian bengkel ini amat berguna bagi saya sebagai seorang usahawan dalam
untuk merancang strategi bersaing yang lebih mantap. Banyak yang saya pelajari dari sesi di
dalam bengkel ini”.

